
Mario BORG

VS

L-AVUKAT GENERALI

[I-Qorti:

Dan huwa provvediment ghall-finijiet tal-artikolu 46(2) tal-Kostituzzjoni u
tal-artikolu 4(2) tal-Kapitolu 319 tal-Ligijiet ta’ Malta, wara talba Ii r-
rikorrent ressaq b’rikors tieghu tas-6 ta’ Mejju, 2016, li fih u ghar-
ragunijiet minnu hemm imsemmija, huwa talab li din il-Qorti tordna i,

! Pagg. 7 — 8 tal-process

sakemm iddum tinstema’ din il-kawza li huwa fetah dwar ilment ta’ ksur
tal-jedd fundamentali ghal smigh xieraq, huwa jinheles mill-habs fejn
gieghed iservi sentenza |i nghatat mill-Qorti Kriminali u Ili kienet
konfermata mill-Qorti tal-Appell Kriminali;

Illi l-intimat wiegeb ghal din it-talba fl-10 ta’ Mejju, 20162, permezz ta’
twegba li biha u ghar-ragunijiet hemm imsemmija, oggezzjona ghat-talba
tar-rikorrent;

llli I-Qorti semghet it-trattazzjoni tar-rikors waqt is-smigh tal-25 ta’ Mejju,
2016, u halliet ir-rikors ghal-lum ghall-provvediment dwar it-talba tar-
rikorrent ghall-ghoti ta’ mizura provvizorja;

Ikkunsidrat:

llli din tar-rikorrent hija talba biex din il-Qorti taghti provvediment
provvizorju sakemm tkun gieghda tinstema’ din il-kawza li huwa fetah fis-
6 ta’ Mejju, 2016, biex jilmenta minn ksur tal-jedd tieghu ghal smigh
xieraq fi proceduri mehuda kontrih fGuri quddiem il-Qorti Kriminali u i
fihom kien instab hati b’sentenza tas-16 ta’ Jannar, 2008, u liema
sentenza kienet konfermata b’sentenza moghtija fid-19 ta’ Mejju, 2011,
mill-Qorti tal-Appell Kriminali®;

llli bis-sahha tal-imsemmija sentenzi, ir-rikorrent gieghed jiskonta zmien
ta’ prigunerija;

[lli wara i ntemmu dawk il-proc¢eduri, ir-rikorrent fetah kawza dwar ilment
ta’ ksur ta’ jedd fundamentali ghal smigh xieraq® minhabba “li n-nugqgas
ta’ ligi pozittiva da parti tal-Istat li tippermetti assistenza legali waqt il-hin
tal-arrest twassal ghal restrizzjoni sistematika® ta’ dak il-jedd
fundamentali kemm taht il-Kostituzzjoni u kif ukoll tant il-Konvenzjoni.
F'dawk il-proceduri, fost I|-ohrajn, kien talab it-thassir tas-sentenzi
moghtijin kontrih mill-Qrati ta’ kompetenza kriminali. It-talbiet tieghu ma
ntlagghux, kemm minn din il-Qorti (diversament presjeduta) u kif ukoll
mill-Qorti Kostituzzjonali;

2 Pagg. 10 — 4 tal-process

® Dok “AG1”, fpagg. 24 sa 43 tal-process

* Rik. Kost 57/11AE (magtugha fl-4.6.2012 u konfermata mill-Qorti Kostituzzjonali fil-25.1.2013) Dok “AG2”, fpagg. 44 sa 55 tal-
process

[lli wara li r-rikorrent ezawrixxa I-proc¢eduri quddiem il-Qrati Maltin, fMejju
tal-2013 huwa ressaq talba quddiem il-Qorti Ewropeja dwar id-Drittijiet
tal-Bniedem® biex jilmenta dwar il-ksur minnu mgarrab taht l-artikoli 6(1)
u 6(3) tal-Konvenzjoni;

llli b’'sentenza moghtija fit-12 ta’ Jannar, 2016°, dik il-Qorti sabet i r-
rikorrent darrab ksur tal-jedd ta’ smigh xieraq safejn i¢-Cahda sistematika
li kienet tezisti fl-ordinament legali Malti li persuna arrestata jew
mizmuma mill-Puliziia ma kenitx tinghata I-jedd Ii titlob |-ghajnuna ta’
avukat kienet ¢ahda li tissarraf fi ksur tal-artikolu 6(3) tal-Konvenzjoni
b’rabta mal-artikolu 6(1)’. Izda ma lagghetx I-ilmenti tar-rikorrent fuq il-
kapijiet l-ohrajn li fughom sejjes il-kaz tieghu® jew sahansitra ma
dehrilhiex li kellha tistharrighom®. Dik is-sentenza saret gudikat fit-12 ta’
April 2016;

llli fir-rikors tieghu jidher Ii r-rikorrent gieghed jitlob I-iskarcerazzjoni
tieghu mill-habs fuq il-bazi tas-sejbien tal-ksur tal-jedd tieghu ghal smigh
xieraq minn dik il-Qorti fi Strasbourg;

llli I-intimat jishaq li t-talba ma jmisshiex tintlaga’ u li ma hemmx i¢-
c¢irkostanzi li fihom din il-Qorti ghandha taghti I-ordni provvizorju ghall-
helsien tar-rikorrent u dan ghaliex itenni li mkien fis-sentenza moghtija
mill-Qorti fi Strasbourg ma kien ordnat jew suggerit li r-rikorrent kellu
jinheles mill-habs (tant li dik il-Qorti dehrilha li r-rimedju li kien jixraglu
kien |-ghoti ta’” kumpens morali fsomma flus) u, fit-tieni lok, ghaliex iz-
zamma tar-rikorrent fil-habs hija r-rizultat ta’ sentenzi moghtijin mill-Qrati
Maltin ta’ kompetenza kriminali li llum jikkostitwixxu gudikat u ghaliex, fit-
tielet lok, fl-ebda parti mill-ilmenti tieghu quddiem il-Qorti fi Strasbourg
ma r-rikorrent gangal xi Iment dwar is-siwi tal-imsemmija sentenzi;

llli bhalma nghad drabi ohrajn féirkostanzi bhal din tallum®, is-setghat
moghtijin mil-ligi lil din il-Qorti fkawzi ta’ ghamla Kostituzzjonali mhumiex
imfissrin b’mod ezawrjenti f'xi dispozizzjoni partikolari, u r-rimed;ji li hija
tista’ tintalab taghti huma mhollijin fid-diskrezzjoni taghha fl-ahjar
interess tal-gustizzja u biex taghmel haqq fejn mehtieg;

® Applik. 37537/13

° Dok “AG3’, fpagg. 56 sa 99 tal-process

" Q.E.D.B. 12.1.2016 fil-kawza fl-ismijiet Borg vs Malta (Applik. Nru. 37537/13) §§ 62 — 3

® Ibid. §§ 91, 113, 126 u 131

* Ibid. § 72 ]

1 p A, (Kost.) MCH 30.5.2016 fil-kawza fl-ismijiet Trevor Bonniéi vs L-Avukat Generali (provvediment dwar |-ghoti ta’
rimedju provvizorju f'¢irkostanzi li jixbhu I-kaz tallum)

llli hija ghandha s-setgha tirregola I-pro¢edura taghha u li taghti dawk il-
provvedimenti, kemm definittivi u kif ukoll interlokutoriji, li tingala’ I-htiega
taghhom waqt kull smigh, sabiex jiggarantixxu li t-trattazzjoni tal-
kwestjoni li tkun tressget quddiemha bl-ebda mod ma tkun suggetta ghal
pressjonijiet indebiti jew hsara irriversibbli ghal xi wahda mill-partijiet**:

[lli I-mizuri provvizorji huma mahsuba biex izommu milli ssir hsara li ma
tissewwiex lil vittma ta’ ksur ta’ jedd fundamentali b’'tali mod li ma jsir
xejn li jista’ jxejjen jew inaqgas mill-awtorita’ u I-effikacja tas-sentenza li
tinghata dwar l-istess ilment*?. F’dan ir-rigward, biex jista’ jinghata
rimedju provvizorju, jehtieg li min jitolbu juri li hemm kaz prima facie ta’
ksur ta’ jedd fundamentali u li n-nuggas tal-ghoti tal-mizura provvizorja
sejra ggib hsara li ma titreggax lura fil-kaz tieghu®®. Ghalhekk, mhuwiex
bizzejjed li wiehed joqghod biss fuq xi sitwazzjoni ipotetika jew li mhix
certa li ssehh. Minhabba fhekk, I-ghoti ta’ provvediment provizorju
fkawza ta’ allegat ksur ta’ jedd fundamentali jitlob Ii jintwerew cCirkostanzi
eécéezzjonali li jaghmluh mehtieg™;

lli huwa stabbilit ukoll li biex jinhalqu ¢-cirkostanzi halli jinghata rimedju
provvizorju, jehtieg jintwera wkoll minn min jitolou i hemm hsara
imminenti | titlob it-tehid ta’ provvediment bhal dak™>;

llli ghalkemm huwa minnu, kif jallega I-intimat, li [-ghoti tal-provvediment
provvizorju quddiem il-Qorti ta’ Strasburgu tanht ir-regolament 39 tar-
Regoli tal-Pro¢edura ta’ dik il-Qorti jkun bosta drabi marbut ma’ ksur ta’
jedd taht I-artikolu 2 jew l-artikolu 3 tal-Konvenzjoni'®, ma hemm I-ebda
dispozizzjoni Ii tillimita |-ghoti ta’ provvediment bhal dak biss ghall-
imsemmija zewq artikoli. Kemm hu hekk, kien hemm kazijiet fejn |-ghoti
ta’ provvediment inghata wkoll waqt pro¢eduri li kienu jirrigwardaw ukoll
ilment ta’ ksur tal-artikolu 6 tal-istess Konvenzjoni'’;

llli r-rimedju li r-rikorrent gieghed jitlob f'dan il-kaz mhuwiex it-twaqqif tas-
smigh tal-kawza, izda |-helsien tieghu miz-zamma f'detenzjoni tal-piena li
gieghed jiskonta bis-sahha tas-sentenza tal-Qorti tal-Appell Kriminali Ii,
min-naha taghha, ikkonfermat sentenza tal-Qorti Kriminali wara I-guri li
ghadda;

' Ara provvediment P.A. (Kost.) AJM 5.10.1999 fil-kawza fl-ismijiet Joseph Gauéi et vs Avukat Generali et

2 Q.E.D.B. 6.2.2003 fil-kawza fl-ismijiet Mamatkulov et vs Turkija (Applik. Nru. 46837/99) § 110

'3 van Dijk, van Hoof, van Rijn, Zwaak Theory & Practice of the European Convention on Human Rights (4th Edit, 2006) §
2283, p. 113

“ Deg P.A. (Kost.) AE 16.4.2014 fil-kawza fl-ismijiet Daniel Alexander Holmes vs Avukat Generali et

!5 Kost. 25.9.2014 fil-kawza fl-ismijiet Federation of Estate Agents vs Direttur Generali (Kompetizzjoni) et

'8 Ara K Reid A Practitioner’s Guide to the European Convention on Human Rights (3" Edit, 2007) § 1.021, p. 20

7 Ara Ordni Interim Q.E.D.B. 30.11.1999 fil-kawza Ocalan vs Turkija (Applik. 46221/99)

llli I-Qorti tqis li, ladarba hemm sentenza li saret gudikat, din ghandha I-
effett |i tistabilixxi fatt ac¢certat ghaliex ir-regola fkull ordinament i
jissejjes fuq is-saltna tad-dritt hi li sentenza “pro veritate habetur”. Tqis
ukoll li sentenza tista’ titwaqga' biss b’sentenza ohra u mhux
b’allegazzjoni dwar is-siwi taghha, u sakemm ma tinghatax sentenza
bhal dik, is-sentenza tibga’ tghodd;

llli I-gharef difensur tar-rikorrent sehaq li |-effetti tas-sentenza tal-Qorti fi
Strasbourg ghall-klijent tieghu jissarrfu f'dec¢izjoni li §ggib fdubju s-siwi
tas-sentenzi moghtijin kontrih kemm mill-Qorti Kriminali u kif ukoll mill-
Qorti tal-Appell Kriminali. Ma’' dan l-argument, din il-Qorti ma tistax
tagbel u, minghajr ma tidhol fil-mertu tal-kwestjoni, tghid li kieku kien
minnu li dak kien I-effett tas-sentenza moghtija minn dik il-Qorti, ir-
rikorrent seta’ u ghadu jista’ jingeda bir-rimedju moghti mill-artikolu 6 tal-
Kapitolu 319" tal-Ligijiet ta’ Malta (ladarba issa dik is-sentenza wkoll
saret gudikat) biex jitlob I-ezekuzzjoni taghha f'Malta, u mhux jitlob ir-
rimedju provvizorju li talab f'dan ir-rikors;

llli terga’ u tghid, wahda mit-talbiet ewlenin tar-rikorrent fil-kaz tal-lum (I-
ewwel wahda fir-rikors promotur) hija li din il-Qorti tordna li r-rikorrent
jinheles mill-habs. Bit-talba li gieghed jaghmel f'dan ir-rikors ghall-ghoti
ta’ rimedju provvizorju, il-Qorti gieghda effettivament tintalab tiddeciedi I-
mertu tal-imsemmija talba gabel ma I-kaz ghadu gie trattat quddiemha;

[, fit-tielet lok, it-tieni talba tar-rikorrent fir-rikors promotur hija li huwa
garrab ksur tal-artikolu 13 tal-Konvenzjoni ladarba fMalta ma jinghatax
ir-rimedju tar-ritrattazzjoni minn sentenzi tal-Qrati ta’ kompetenza
kriminali;

[l hawn ukoll il-Qorti ghadha ma kellhiex il-benefi¢¢ju tat-trattazzjoni tal-
kwestjoni fil-mertu mill-partijiet dwar dan I-ilment. Imma sewwasew dak
l-ilment inissel ragunament iehor ta’ sura proc¢edurali: jigifieri, li huwa
principju stabilit li, wkoll kieku jezisti r-rimedju tar-ritrattazzjoni (fil-gasam
kriminali) fis-sistema procedurali fMalta, il-fatt li persuna titlob ir-
ritrattazzjoni ma jwaqqafx b’dagshekk biss I-ezekuzzjoni tas-sentenza li
taghha jintalab it-thassir u t-trattazzjoni mill-gdid tal-kawza li fiha tkun
inghatat;

'8 Procedura li titmexxa quddiem il-Qorti Kostituzzjonali u mhux quddiem din il-Qorti

14 ta’ Gunju, 2016



Rik. Kost. 43/16JRM

[lli r-rikorrent ma ta lil din il-Qorti |-ebda raguni ohra minn dawk
imsemmija hawn fuq ghalfejn il-mizura minnu mitluba ghandha tintlaga’
f'dan l-istadju tal-kawza. U |-Qorti ma gieghda tara I-ebda ¢irkostanza li
tohrog mill-atti tal-kawza li twassalha biex taghti dak ir-rimedju f'dan I-
istadju bikri taghha;

lIli ghaldagstant, gieghda taqta’ u tiddeciedi billi:
Tichad it-talba tar-rikorrent ghall-ordni tal-iskarcerazzjoni tieghu

minhabba li ma jezistux il-kundizzjonijiet li jwasslu ghal dan.

Imhallef

